
 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᒪᐃ 1-2021 
ᐅᖃᓕᒫᒐᐃᑦ ᓈᓴᐅᑎᖓ 1 

ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ 
ᐱᓕᕆᐊᖅ ᑕᑯᔅᓴᐅᓂᖏᑦ 

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᔭᐃᑦ ᐆᐃᓐ, 2019 

ᑐᓐᖓᓱᒋᑦ: ᑭᒡᒐᑐᖅᑐᒋᑦ ᐱᓕᕆᐊᒧᑦ ᐱᓕᕆᔪᓕᒫᑦ, ᖁᕕᐊᒋᖁᔭᕗᑦ ᐅᖃᓕᒫᕐᓗᒋᑦ ᐅᑯᐊ ᐅᖃᓕᒫᒐᐃᑦ 
ᑕᑯᔅᓴᐅᑎᑦᑎᔪᑦ ᐃᓚᖏᓐᓂ ᐊᒥᓱᓂᑦ ᐱᓕᕆᐊᖑᓯᒪᔪᓂᑦ ᐊᑖᓂ ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ 
ᓄᓇᕗᒻᒥ ᐱᓕᕆᐊᖅ. ᐃᓚᒋᐊᕐᓗᒍ ᑐᓐᖓᓱᑦᑎᑕᐅᓂᕐᒧᑦ ᐊᒻᒪ ᖃᐅᔨᓪᒋᑦ ᑕᕝᕙᑦᑕᐅᑎᒋ ᐅᑎᖅᑎᑦᑎᓂᕐᒧᑦ 
ᓯᕗᓪᓕᐅᔾᔭᐅᔭᕆᐊᓖᑦ 18 ᓄᓇᓕᓐᓂᑦ ᓯᕗᓂᐊᒍᑦ ᓄᕙᒡᔪᐊᕐᓇᖅ-19 ᑭᓪᓕᖃᖅᑎᑕᐅᔪᓂᑦ, ᑕᑯᒍᓐᓇᖅᓯᒪᔭᕗᑦ 
ᐱᖓᓱᑦ ᓄᓇᓕᒻᒧᑦ−ᓇᓗᓇᐃᖅᑕᐅᔪᑦ ᐅᑎᖅᑎᑕᐅᓂᖏᓐᓄᑦ ᐱᓕᕆᐊᑦ ᐊᑐᓕᖅᑎᑕᐅᓯᒪᓕᖅᑐᓂ. ᐃᓕᓐᓂᑦ 
ᑐᓴᕐᕕᖃᕈᒪᔪᒍᑦ ᖃᓄᐃᑦᑐᑐᐃᓐᓇᕐᓂ ᑐᓴᕋᖅᑎᑦᑎᒍᑎᓂᑦ ᐅᖃᓕᒫᖅᑐᓂᑦ ᐊᒻᒪ ᖃᐅᔨᒋᐊᖁᔭᐃᓐᓇᕆᔭᕗᑦ 
ᐱᓕᕆᐊᒧᑦ ᐃᕐᖏᓐᓈᕈᑎᖓ ᐅᕙᓂ coastalnunavut.ca 

ᓇᐃᒡᓕᒋᐊᖅᓯᒪᔪᖅ: ᕕᕝᕗᐊᕆᒥ 2018, ᓄᓇᓕᓐᓄᑦ ᐳᓚᕋᕐᓂᐅᔪᑦ 5-ᐊᕐᕌᒍᓄ ᐃᒪᐅᑉ ᓯᓈᓂ 
ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ (CRN) ᐱᓕᕆᐊᖅ ᐱᒋᐊᓚᐅᖅᑐᖅ. ᐱᓕᕆᖃᑎᒌᓐᓂᖃᕐᓂᖅ ᑎᐅᓪᕼᐅᓯ 
ᓯᓚᑦᑐᓴᕐᕕᒃᔪᐊᒥᑦ ᐃᒪᓕᕆᓂᕐᒧᑦ ᐱᓕᕆᐊᖅ ᐊᒻᒪ ᒐᕙᒪᖓᑦᒻ ᓄᓇᕗᑦ, ᑮᓇᐅᔭᖃᖅᑎᑕᐅᔪᑦ ᐅᑯᓄᖓ 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᑮᓇᐅᔭᐃᑦ, 
ᐱᓕᕆᐊᒦᖃᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑎᑎᕋᖅᑕᐅᓗᑎ ᐊᒻᒪ ᐱᓕᕆᐊᖃᕐᓗᑎ ᖃᓄᐃᓐᓂᕆᔭᖓ 
ᐊᒻᒪ ᖃᓄᐃᓐᓂᖏᑦ ᐃᒪᕐᒥᐅᑕᐃᑦ ᐆᒪᔪᐃᑦ ᐊᒻᒪ ᓇᔪᖃᑦᑕᖅᑕᖏᑦ. “ᓯᒡᔭᖅ ᐃᓕᖅᑯᓯᑐᖃᖓᓄᑦ ᐅᑎᖅᑎᑦᑎᓂᖅ” 
ᐱᓕᕆᓂᐅᔪᑦ ᐅᑎᖅᑎᓪᓗᒍ ᑭᓱᑐᐃᓐᓇᖅ ᑕᐃᒪᐃᓐᓂᕆᓚᐅᖅᑕᖏᓐᓄᑦ; ᐱᐅᓯᒋᐊᕐᓗᒋᑦ ᒫᓐᓇ 
ᖃᓄᐃᓕᖓᓂᐅᔪᑦ; ᐅᕝᕙᓘᓐᓃᑦ ᓴᐳᑎᓯᒪᓗᒋᑦ ᖄᒃᑲᓐᓂᐊᒍᑦ ᐅᕝᕙᓘᓐᓃᑦ ᓯᕗᓂᒃᓴᒥᑦ ᓱᕋᐃᓂᐅᒃᑲᓐᓂᕐᓂᐊᖅᑐᑦ. 
“ᐃᒪᐅᑉ ᓯᓈᓂ” ᐱᔾᔪᑎᖃᖅᑐᖅ ᓇᒥᑐᐃᓐᓇᖅ ᐃᒪᖅ ᐊᒻᒪ ᓄᓇᖓ ᑲᑎᓐᓂᖏᑦ ᐊᒻᒪ ᖃᓄᐃᓘᖃᑦᑕᐅᑎᓂᖏᑦ.  

ᐱᓕᕆᔩᑦ ᐃᖅᑲᓇᐃᔭᖅᑐᑦ ᐱᓕᕆᖃᑎᖃᖅᑐᑎᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 
(HTO) ᐊᑐᓂ ᓄᓇᓕᓐᓂ, ᐱᓕᕆᔩᑦ ᑲᑎᓐᖓᔪᑦ ᐊᒻᒪ ᓄᓇᖑᐊᓕᐅᓂᕐᒧᑦ 
ᐃᓕᓐᓂᐊᓯᓐᓈᕐᓂᖅ ᓇᓗᓇᐃᕐᓗᒋᑦ ᐃᒪᐅᑉ ᓯᓈᓂ ᐃᓱᒫᓘᑕᐅᔪᑦ ᐊᒻᒪ 
ᐅᑎᖅᑎᑕᐅᓂᖏᓐᓄᑦ ᓯᕗᓪᓕᐅᔾᔭᐅᔭᕆᐊᓖᑦ. ᐅᓪᓗᒥᒧ ᑎᑭᑦᑐᒍ, 18 ᐅᑯᓇᓂ 25 
ᓄᓇᕗᒻᒥ ᕼᐊᒻᒪᓚᐃᑦ ᐳᓚᕋᖅᑕᐅᓯᒪᔪᑦ, ᐊᒥᐊᑯᖏᑦ ᐳᓚᕋᕐᓂᐅᔪᑦ ᐸᕐᓇᑕᐅᓯᒪᔪᑦ 
ᐅᐱᕐᖔᖓᓂ 2021. ᒫᓐᓇᐅᔪᒥᑦ ᓄᕙᒡᔪᐊᕐᓇᖅ-19 ᑭᓪᓕᖃᖅᑎᑕᐅᔪᑦ 
ᐱᑕᖃᕆᐊᖃᖅᑎᑦᑎᓯᒪᔪᑦ ᐃᖃᓗᓐᓂ ᖃᐅᔨᓴᓂᕐᒧᑦ ᐱᓕᕆᔨᕗᑦ ᓴᖑᓗᑎ 
ᐃᕐᖏᓐᓈᕈᑎᒃᑯᑦ ᑲᑎᒪᓂᐅᔪᓄᑦ. ᐊᐱᖅᓱᕐᓂᓕᒫᖑᔪᑦ 2021 ᐊᐱᖅᓱᕐᓂᖃᓚᐅᖅ 
ᐅᖄᓚᐅᑎᒃᑯᑦ ᐊᒻᒪ ᖃᕋᓴᐅᔭᒃᑯᑦ. 

ᐱᓕᕆᔩᑦ ᐊᐅᓪᓚᕈᓐᓇᖅᓯᑐᐊᕐᒥᒍᑎ, ᐸᕐᓇᐅᑎᓕᐅᓂᐊᖅᑐᑦ ᐳᓚᕋᖅᑕᐅᓗᑎ ᐊᒥᐊᒃᑯᖏᑦ ᕼᐊᒻᒪᓚᐃᑦ ᐅᖃᐅᓯᕆᒃᑲᓂᕐᓗᒋᑦ ᐊᒻᒪ ᐊᖏᖅᑕᐅᓗᑎ 
ᓄᐊᑕᐅᓯᒪᔪᓂᑦ ᑐᑭᓯᒋᐊᕈᑎᓂᑦ. ᑐᑭᓯᒋᐊᒃᖃᓐᓂᕈᒪᒍᕕᑦ ᑖᔅᓱᒧᖓ ᐱᓕᕆᐊᒧᑦ ᒥᔅᓵᓄᑦ, ᖃᐅᔨᒋᐊᕐᕕᒋᒍᑦ ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᕗᑦ: 
https://www.coastalnunavut.ca/en/about  

ᐅᕙᓂ ᑎᑎᕋᖅᓯᒪᔪᓂᑦ... 

ᑭᓱᓂᑦ ᑐᓴᓚᐅᖅᑕᕗᑦ – ᐊᓯᔾᔨᖅᑐᑦ 
ᐊᒻᒪ ᐅᑎᖅᑎᑕᐅᓂᖏᓐᓄᑦ 
ᐱᔭᐅᔭᕆᐊᓖᑦ  

ᓄᓇᓕᒻᒥ ᐃᒪᐅᑉ ᓯᓈᓂ 
ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ 
ᖃᐅᔨᓴᕆᐊᓐᖓᐅᑦ ᓇᔪᖅᑕᐅᔪᓂᑦ 

ᐱᕙᓪᓕᐊᔪᑦ ᐊᒻᒪ ᑐᑭᓯᒋᐊᕈᑏᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᑦ  

ᑲᔪᓯᑎᑕᐅᓂᖓ ᐅᖃᖃᑎᒌᓐᓂᖅ 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᑭᓱᓂᑦ ᑐᓴᓚᐅᖅᑕᕗᑦ 

ᓄᓇᓕᒻᒥ ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ 
ᖃᐅᔨᓴᕆᐊᓐᖓᐅᑦ ᓇᔪᖅᑕᐅᔪᓂᑦ 

ᓄᓇᓕᖓ ᑲᖏᖅᑐᒑᐱᒃ (ᕿᑭᖅᑖᓗᒻᒥ) ᐅᐊᓐᓇᖓᓃᑦᑐᖅ ᓄᓇᖏᓐᓂ ᐸᑐᕆᓴ ᐃᒪᖓᓂ, ᕿᖅᑖᓗᒃ (ᑕᑯᒍᒃ ᓄᓇᖑᐊᖅ). 
ᐃᓯᕐᕕᖓ ᑲᖏᖅᑐᒑᐱᒃ ᐃᒪᖓᓅᖅᑐᖅ ᑲᓇᓐᓇᖓᓄ ᓄᓇᓕᐅᑉ. ᓄᓇᓕᖕᓂ ᐅᑎᖅᑎᑦᑎᓂᒧᑦ ᓯᕗᓪᓕᐅᑎᔭᐅᖁᔭᐅᔪᑦ 
ᑭᒡᓕᓯᓂᐊᕐᓂᕐᒧᑦ ᑲᑎᙵᓂᐅᔪᑦ ᐳᓚᕋᓚᐅᖅᐳᑦ ᓄᓇᓕᖕᓄᑦ ᒫᔾᔨ 2018-ᒥ. ᓄᓇᓕᒻᒥᐅᑕᐃᑦ ᑐᓴᖅᑎᑦᑎᓚᐅᖅᑐᑦ 
ᑕᑯᖃᑦᑕᓂᖅᓴᐅᓕᖅᑐᑎᑦ ᓇᓄᕐᓂᑦ ᖃᓂᒋᔭᖓᓂ ᐅᕝᕙᓘᓐᓃᑦ ᓄᓇᓕᒻᒥᑦ ᐊᕐᕌᒎᓯᒪᓕᖅᑐᓂᑦ. ᓯᑯᖓ 
ᐊᐅᔅᓴᕋᐃᓐᓂᓴᒻᒪᕆᐅᕙᓕᖅᑐᓂ, ᓴᖑᑎᑦᑎᔪᑦ ᐊᖑᓇᓱᓐᓂᖏᓐᓄᑦ ᐊᒻᒪ ᐱᖅᑯᓯᓄᑦ ᐱᓕᕆᔭᐅᔪᓄᑦ ᐱᔾᔪᑎᒋᓪᓗᒍ 
ᐊᑦᑕᓇᐃᖅᓯᒪᓂᕐᒧᑦ ᐃᓱᒫᓘᑕᐅᔪᑦ ᐊᐅᓪᓚᑎᓪᓗᒋᑦ.  

ᐋᖅᑭᒃᑕᐅᔭᕆᐊᓕᒃ: ᐊᑐᕆᐊᑐᖃᖅ ᐃᑳᕐᓂᖃᖅᑐᖅ ᑰᒻᒥᑦ 
ᖃᓂᒋᔭᐸᓗᐊᓂ 2,000 ᒦᑕᑦ ᐹᓂᒋᐊᖅ ᐃᓱᐊᑕ ᑰᖓᓂ. 
ᐅᔭᕋᓱᔾᔪᒃ (ᐃᓄᓐᓄᑦ ᓴᓇᔭᐅᓯᒪᔪᖅ ᓴᓇᓯᒪᔪᖅ) ᑰᒻᒥᔅᓯᒪᔪᖅ 
ᐃᑎᓗᐊᖅᑎᑎᑦᑕᐃᓕᓪᓗᓂ ᐃᒪᖓᓂ ᐃᑦᑎᓂᖓᓂ ᐊᒻᒪ 
ᐃᖏᕋᔪᑦ ᐃᑳᕈᓐᓇᕐᓗᑎ. ᓄᓇᓕᒻᒥᐅᑕᐃᑦ ᓇᓗᓇᐃᖅᓯᓯᒪᔪᑦ 
ᐃᖃᓗᐃᑦ ᐊᑦᑐᖅᑕᐅᓚᐅᖅᑐᑦ ᐱᖓᓱᓄᑦ ᐊᓯᔾᔨᖅᑐᓄᑦ, 
ᑭᓪᓕᖃᖅᑎᑦᑎᓂᖏᓐᓄᑦ ᐅᑎᖅᑕᖃᑦᑕᓂᕐᒧᑦ ᐊᖅᑯᑎᖏᓐᓂ 
ᑕᕆᐅᕐᒥᑦ ᐃᒪᖓᓂ ᐃᒥᑦᑎᐊᕙᓐᓄᑦ.  

ᐊᑐᖅᑕᐅᓂᖓ: 2018−ᒥᑦ, ᐸᕐᓇᐅᑦ ᐲᖅᑕᐅᓗᓂ ᓴᓇᓯᒪᔪᖅ 
ᐊᒻᒪ ᐅᑎᖅᑎᓪᓗᒍ ᑰᖓ ᑰᓐᓂᕆᖃᑦᑕᓲᖓᓄᑦ ᐃᓕᔭᐅᓚᐅᖅᑐᑦ. 
ᐃᖅᑲᓇᐃᔭᖅᑐᓂ ᐃᑲᔪᖅᑕᐅᓪᓗᓂ ᑎᐅᓪᕼᐅᓯ 
ᓯᓚᑦᑐᖅᓴᕐᕕᒡᔪᐊᖓ ᓄᓇᓕᒻᒥ ᐃᒪᐅᑉ ᓯᓈᓂ ᐱᓕᕆᔩᑦ ᐊᒻᒪ 
ᒐᕙᒪᖓᑦ ᓄᓇᕗᑦ, ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 
ᓴᖅᑭᑎᑦᑎᓚᐅᕐᒥᔪᑦ ᒪᔪᖅᑐᓂᑦ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᒻᒥᑦ 
ᓄᐊᑦᑎᓗᑎ ᐊᒻᒪ ᑐᓂᓯᓗᑎ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂ 
ᑰᖓᓂ ᐊᒻᒪ ᓈᓴᖅᑕᐅᓗᑎ ᐃᖃᓗᐃᑦ ᒪᔪᖅᑐᑦ. ᑖᓐᓇ ᐸᕐᓇᐅᑦ 
ᐱᖃᓯᐅᔾᔨᔪᑦ ᓈᓴᐃᕕᒃ ᐊᕙᓗᓯᒪᔪᖅ, ᐊᑐᖃᑦᑕᖅᑐᑦ 
ᑕᕆᔭᓕᐅᕈᒻᒥᑦ ᓂᐱᓕᐅᕆᓪᓗᓂ ᐃᖃᓗᐃᑦ ᑕᖃᓗᐊᖁᓇᒋᑦ. 

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᔭᐃᑦ ᐆᐃᓐ 

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᔭᐃᑦ ᐆᐃᓐ  

ᑐᐊᕕᕐᓇᖅᑐᑦ ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᐱᔭᐅᔭᕆᐊᓖᑦ: 

ᐊᓯᔾᔨᖅᑐᑦ ᐃᒪᐅᑉ ᓯᓈᓂ ᓇᒦᓐᓂᖏᑦ: ᓄᓇᓕᓕᒫᑦ 
ᓇᓗᓇᐃᖅᓯᓚᐅᖅᑐᑦ ᑰᖏᑦ ᐊᓐᒪ ᑕᓯᖏᑦ ᐃᒃᑲᓪᓕᕙᓪᓕᐊᔪᑦ, 
ᓴᖅᑭᑎᑦᑎᔪᑦ ᐅᐸᒐᔅᓴᐅᓂᖏᓐᓄᑦ ᐃᓱᒫᓘᑎᓂᑦ, ᐊᑦᑐᖅᑕᐅᓂᖏᑦ 
ᐅᑎᖅᑕᖃᑦᑕᖅᑐᓄᑦ ᐆᒪᔪᓄᑦ, ᐆᒪᔪᐃᑦ ᐱᑕᖃᕈᓐᓃᕐᓂᖏᑦ, ᐊᒻᒪ 
ᐃᒪᕐᒥᐅᑕᐃᑦ ᐆᒪᔪᐃᑦ ᐊᔪᓕᐅᖅᑲᔪᑦ ᐃᒪᐅᑉ ᓯᓈᖏᓐᓂ. ᐊᓯᖏᑦ 
ᑕᑯᔭᐅᔪᑦ ᐊᕙᑎᓕᕆᓂᕐᒨᓚᐅᖅᑐᖅ ᐊᓯᔾᔨᖅᑐᖅ, ᐃᒪᐅᑉ ᓯᓈᖓᓂ 
ᓄᖑᑎᕐᓂᖅᓴᐅᓪᓗᑎ, ᐊᒻᒪ ᐊᓯᔾᔨᖅᑐᑦ ᐆᒪᒧᐃᑦ ᐊᒥᓲᓂᖏᓐᓄᑦ.  

ᖃᓄᐃᓕᓯᒋᐊᕈᑏᑦ ᐱᓕᕆᐊᖃᕐᓗᑎ ᑖᒃᑯᓂᖓ ᐃᒪᐅᑉ ᓯᓈᓂ 
ᐃᓱᒫᓘᑕᐅᔪᑦ ᐱᖃᓯᐅᔾᔨᔪᑦ ᐆᒪᔪᐃᑦ, ᓇᔪᖃᑦᑕᖅᑕᖏᑦ, ᐊᒻᒪ 
ᐊᕙᑎᓕᕆᓂᕐᒧᑦ ᖃᐅᔨᓴᖃᑦᑕᓂᕐᒧᑦ, ᑰᖏᑦ ᐅᑎᖅᑎᑕᐅᓂᖏᑦ, 
ᐊᒻᒪ ᐊᐅᓚᑦᑎᓂᕐᒧᑦ ᕿᑎᖓᓄᐊᕐᓂᐅᔪᑦ. ᐆᑦᑐᕋᐅᑏᑦ ᓄᓇᓖᑦ 
ᖃᓄᐃᓘᕐᒪᖔᑕ ᐱᓕᕆᖃᑎᒌᓐᓂᒃᑯᑦ ᐱᓕᕆᐊᑦᑎᓐᓂ 
ᐱᓕᕆᐊᖑᓗᑎ ᑖᒃᑯᐊ ᐃᓱᒫᓘᑕᐅᔪᑦ ᑐᓂᔭᐅᔪᑦ ᐊᑖᓂ. 

ᑲᖏᖅᑐᒑᐱᒃ, Kangiqtugaapik, Clyde River  

ᓄᓇᓕᒻᒥ ᐅᑎᖅᑎᑕᐅᓂᖏᓐᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᐱᖃᓯᐅᔾᔨᔪᑦ:  

1. ᐲᖅᑕᐅᓂᖓᓂ ᓄᑕᐅᙱᑦᑐᒥ ᐊᖅᑯᑎᒥ ᑲᖏᖅᑐᒑᐱᐅᑉ ᑰᖓᓂ, ᐱᒻᒪᕆᐅᔪᒥ ᐅᑎᖅᑕᕐᓂᕐᒧᑦ ᐹᖑᔪᒥ ᑕᕆᐅᕐᒥᐅᑕᕐᓂᒃ 
ᐃᖃᓗᖕᓄᑦ; 2. ᐲᖅᑕᐅᓂᖓᓂ ᐃᒃᓯᓐᓇᖅᑕᐅᓯᒪᔪᓄᑦ ᐅᖅᓱᐊᓗᖕᒧᑦ ᖃᑦᑕᐅᔭᓂ ᖃᑦᑕᐅᔭᓄᑦ ᑕᓯᕐᒥ (ᐊᒃᑕᑯᓂ ᐃᒃᓯᓐᓇᖅᑕᐅᔪᒥ 
ᐱᖑᐊᕐᔪᖕᒥ ᐅᓇᑕᖅᑐᒃᓴᓄᑦ ᐃᓂᐅᔪᒥ); ᐊᒻᒪᓗ 3. ᐃᒪᐅᑉ ᐱᐅᓂᖓᓂ ᖃᐅᔨᓴᖅᑕᐅᓂᖓ ᖃᑦᑕᐅᔭᓄᑦ ᑕᓯᕐᒥ. 

  

82 ᑭᐅᔾᔪᑏᑦ 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

ᐊᑐᖅᑕᐅᓂᖓ: ᐱᖓᓲᔪᖅᑐᑦ ᐃᓚᒋᔭᐅᔪᑦ ᐊᐃᕖᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᓐᓂᑦ ᐊᐅᓪᓚᓚᐅᖅᑐᑦ ᓇᔪᖅᑕᐅᔪᒧᑦ ᒫᔾᔨ 2020 ᐊᒻᒪ 
ᐃᖅᑲᓇᐃᔭᕆᐊᓯᓚᐅᖅᑐᑦ ᖃᐅᑎᓪᓗᒍ. ᐅᓪᓗᖓᓂ ᑕᓪᓕᒪᖓᓐᓂ, ᖃᓂᒋᔭᐸᓗᐊᓂ 
10 ᓯᒃᑭᖅᑖᑦ ᒦᑕᓂᑦ ᐅᑎᖅᑎᑕᐅᓯᒪᓕᖅᑐᑦ. ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 
ᐃᓚᒋᔭᐅᔪᖅ ᐅᖃᓚᐅᖅᑐᖅ “ᐊᐅᓚᐅᑏᑦ ᐊᑐᖅᑕᐅᔪᑦ ᐅᑎᖅᑎᑕᐅᓂᖏᓐᓄᑦ 
ᓴᓐᖐᓗᐊᓚᐅᖅᑐᑦ ᑎᓯᓪᓕᖅᑎᕈᑎᒧᑦ, ᑕᐃᒪᐃᓐᓂᖓᓄᑦ ᐃᖅᑲᓇᐃᔭᖅᑏᑦ 
ᐱᒋᐊᖃᓚᐅᖅᑐᑦ ᓴᖓᑎᑦᑎᒋᐊᕈᒻᒥᑦ 2 ᐊᐅᓚᐅᑏᓐᓄᒃ, ᐊᐅᓚᓂᖃᕐᓗᑎ 
ᐊᑕᐅᓯᐅᓗᓂ.” ᑖᓐᓇ ᐃᖅᑲᓇᐃᔮᖑᔪᖅ ᐃᑲᔪᖅᑐᖅ ᐃᖃᓗᐃᑦ ᐊᒥᓲᓂᖏᓐᓄᑦ ᐊᒻᒪ 
ᓇᔪᖅᑕᖏᓐᓄᑦ ᖃᓄᐃᖏᑎᐊᕐᓂᖏᓐᓄᑦ, ᐊᒻᒪ ᓂᕿᔅᓴᓄ ᐃᖃᓗᒐᓱᓐᓂᕐᒧᑦ ᐊᒻᒪ 
ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ ᑎᒍᒥᐊᖅᑕᐅᔪᑦ. ᑲᔪᓯᑎᑕᐅᓂᖓ ᐃᖅᑲᓇᐃᔮᖑᔪᖅ 
ᐱᑕᖃᕆᐊᖃᓂᐊᖅᑐᖅ ᒪᑭᒪᑎᓪᓗᒍ ᑖᓐᓇ ᐱᒻᒪᕆᐅᔪᖅ ᓇᒦᓐᓂᖓ.  

ᐋᖅᑭᒃᑕᐅᔭᕆᐊᓕᒃ: ᐅᔭᖅᑲᓂᑦ ᑎᓲᕐᓂᖃᓚᐅᖅᑐᖅ ᑳᖕᔮᓐ ᑰᖓᓂ 2017−ᒥᑦ ᐊᒻᒪ 
ᓄᓇᓕᐅᔪᖅ ᐲᔭᐃᔪᒪᔪᑦ ᐅᔭᖅᑲᓂᑦ ᓇᒦᓐᓂᖓᓂ ᑰᕝᕕᖓᓃᑦᑐᖃᖏᓪᓗᓂ, 
ᐃᖃᓗᖃᖏᓂᖅᓴᐅᓕᕐᒪᑕ ᑕᓯᖏᑦ. ᑮᓇᐅᔭᓕᐅᕋᓱᐊᓂᕐᒧᑦ ᐃᖃᓗᒐᓱᐊᕐᓂᖅ 
ᑕᓯᕐᒥᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐊᕐᕌᒍᓕᒫᒥᐅᓪᓗᓂ ᓂᕿᔅᓴᓄ ᐃᖃᓗᒐᓱᐊᕐᓂᖅ, 
ᑭᓯᐊᓂ ᐱᔾᔪᑎᒋᓪᓗᒍ ᑎᓲᕐᓂᖓᓄᑦ, ᐃᖃᓗᒐᓱᐊᕐᕕᐅᔪᑦ ᐅᐸᒡᒐᓇᓕᖅᑐᑦ. 
ᐊᖑᓇᓱᑦᑏᑦ ᐊᖑᓇᓱᖃᑦᑕᕐᒥᔪᑦ ᓇᑦᑎᕐᓂᑦ ᐊᒻᒪ ᕿᓚᓗᒐᕐᓂᑦ ᑕᐃᑲᓂ.  

ᐋᖅᑭᒃᑕᐅᔭᕆᐊᓕᒃ: ᓄᓇᓕᐅᔪᖅ ᓇᓗᓇᐃᖅᓯᓯᒪᔪᖅ ᐱᑕᖃᕆᐊᖃᕐᓂᖓᓄᑦ ᐸᕐᓇᑕᐅᓯᒪᔪᓂᑦ ᐃᖃᓗᒐᓱᓐᓂᕐᒧᑦ ᐊᑐᖅᑕᐅᔪᓂᑦ 
ᐃᑲᔪᕐᓗᑎ ᖃᓄᐃᖏᑎᐊᕐᓂᖏᓐᓄᑦ ᐊᒻᒪ ᒪᑭᒪᑎᑕᐅᓂᖏᓐᓄᑦ ᓂᕿᔅᓴᓄᑦ ᐃᖃᓗᓐᓂ ᐃᖃᓗᓕᕆᓂᕐᒥᑦ, ᐃᖃᓗᒐᓱᑦᑕᐅᓂᖅᓴᐅᔪᑦ 
ᓄᓗᐊᓄᑦ. ᑲᔪᓯᓂᖃᑦᑎᐊᖅᑐᖅ ᓄᓗᐊᓂᑦ ᐊᑭᓖᖃᑦᑕᐅᑎᓂᖅ ᓯᕗᓪᓕᖅᐹᒥ ᐊᑐᓕᖅᑎᑕᐅᓚᐅᖅᑐᖅ  ᓄᓇᓕᒻᒧᑦ 1990-ᖏᓐᓂ 
ᐊᒥᓱᓂᑦ ᐊᑐᖅᑕᐅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᑲᔪᓯᓂᖃᖏᑦᑐᓂᑦ ᐱᔾᔪᑎᒋᓪᓗᒋᑦ ᖃᑦᑏᓐᓇᕈᓐᓂᖏᓐᓄᑦ ᐃᖃᓗᐃᑦ ᐊᒥᓲᓂᖏᑦ.  

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᐊᐃᕖᑦ ᐆᒪᔪᕐᓂᐊᑎᒃᑯᑦ 
ᑲᑐᔾᔨᖃᑎᒌᖏᑦ, 2020 

ᐊᑐᖅᑕᐅᓂᖓ: ᓄᓗᐊᓂ ᐊᑭᓖᖃᑦᑕᐅᑎᓂᐊᕐᓗᓂ, ᐃᖃᓗᒐᓱᑦᑏᑦ ᐊᑭᓖᖃᑎᖃᖅᑐᑦ 
ᓄᓗᐊᑐᖃᕐᓂᑦ ᓄᓗᐊᓄ ᐊᖏᓂᖅᓴᓂᑦ ᐳᑐᖃᖅᑐᓂᑦ. ᐃᓚᖓ ᑐᕌᒐᕆᔭᖓ ᐳᑐᖏᑦ 
ᐊᖏᓂᖏᓐᓄᑦ ᐊᑐᖅᑕᐅᓂᖓ ᒪᑭᒪᑎᑕᔅᓴᐅᖁᓪᓗᒋᑦ ᐊᓂᐅᔪᒧᑦ. ᐊᓯᖏᑦ ᐱᔾᔪᑕᐅᔪᑦ 
ᓴᐳᒻᒥᔭᐅᓗᑎᑦ ᐃᖃᓗᓪᓚᕿᐅᖏᑦᑐᑦ ᐃᖃᓗᑦᑕᐅᓂᖏᓐᓄᑦ ᐊᒻᒪ ᓈᒻᒪᓐᓂᖃᕐᓗᑎ 
ᐃᖃᓗᐃᑦ ᐆᒪᓗᑎ ᐃᖃᓗᓪᓚᕆᕈᓪᓗᑎ.  

ᓄᓇᓕᒻᒥ ᐅᑎᖅᑎᑕᐅᓂᖏᓐᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᐱᖃᓯᐅᔾᔨᔪᑦ:  

1. ᓄᓗᐊᓂᑦ ᐊᑭᓖᖃᑦᑕᐅᑎᓂᖅ ᐊᒻᒪ ᑰᖏᑦ ᐅᑎᖅᑎᑕᐅᓂᖏᓐᓄᑦ ᐃᖅᑲᓇᐃᔮᖑᔪᑦ 
ᐊᔾᔨᒌᖏᑦᑐᓂᑦ ᓇᒦᔾᕕᖏᓐᓂ+ᑦ; ᐊᒻᒪ 2. ᐊᑦᑎᓪᓕᒋᐊᖅᑎᑦᑎᓂᖅ ᐊᑦᑐᖅᑕᐅᔪᓂᑦ 
ᓄᖑᑎᖅᑐᓂᑦ ᒫᓐᓇᐅᔪᒥᑦ ᐊᒻᒪ ᓯᕗᓂᔅᓴᒧ ᐱᖁᑎᕐᔪᐊᑦ ᓯᕗᓪᓕᐅᔾᔭᐅᔭᕆᐊᓕᒃ. 

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᑕᕐᕋᓕᒃ ᐃᐊᑯᔅ 

ᓴᓪᓕᖅ/ᓴᓪᓖᑦ, Salliq, Coral Harbour 

ᓄᓇᓕᖓ ᓴᓪᓕᖅ (ᑭᕙᓪᓕᖅ) ᓴᓪᓖᑦ ᕿᑭᖅᑕᖓᓃᑦᑐᖅ ᑕᓯᐅᔭᖅᔪᐊᒥᑦ (ᑕᑯᒍᒃ ᓄᓇᖑᐊᖅ). ᓄᓇᓕᖕᓂ ᐅᑎᖅᑎᑦᑎᓂᒧᑦ 
ᓯᕗᓪᓕᐅᑎᔭᐅᖁᔭᐅᔪᑦ ᑭᒡᓕᓯᓂᐊᕐᓂᕐᒧᑦ ᑲᑎᙵᓂᐅᔪᑦ ᐳᓚᕋᓚᐅᖅᐳᑦ ᓄᓇᓕᖕᓄᑦ ᒫᔾᔨ 2019-ᒥ. ᓄᓇᓕᒻᒥᐅᑕᐃᑦ 
ᓇᓗᓇᐃᖅᓯᓚᐅᖅᑐᑦ ᐊᒃᐸᑐᖅᔪᐊᒥᑦ ᑰᖏᑦ ᐸᓂᓕᖅᑐᑦ ᐊᒻᒪ ᐃᒃᑲᓪᓕᓗᐊᓕᖅᑐᑦ ᑐᓚᓪᕕᒋᓗᒋᑦ. ᐅᑯᓇᓂᐅᓯᒪᓕᖅᑐᓂᑦ 
10 ᐊᕐᕌᒍᓂ, ᑲᖏᖅᓱᖓ ᐊᒃᐸᑐᖅᔪᐊᖅ, ᐅᐸᒐᔅᓴᐅᖏᑦᑐᖅ ᑎᓂᖓᑎᓪᓗᒍ. ᐊᓯᖏᑦ ᐃᓚᒋᔭᐅᔪᑦ ᓇᓗᓇᐃᖅᓯᓚᐅᖅᑐᑦ ᓯᑯᖓ 
ᓵᓐᓂᖅᓴᐅᓕᖅᑐᓂ ᐊᕐᕌᒍᒐᓚᐅᓯᒪᓕᖅᑐᓂᑦ. ᑲᓇᑕᒥ ᓯᑯᓯᐅᑎᒃᑯᑦ ᓱᑲᑎᑦᑎᒋᐊᕐᒥᔪᑦ ᓯᑯᖓᓂ ᐊᐅᓐᓂᖓᓄᑦ. 

ᖁᕐᓗᖅᑐᖅ, Kugluktuk  

ᓄᓇᓕᖓ ᖁᕐᓗᖅᑐᖅ (ᕿᑎᕐᒥᐅᑦ) ᖃᓂᒋᔭᖓᓃᑦᑐᖅ ᑭᓪᓕᖓᓄ ᓄᓇᑦᓯᐊᖅ, ᖁᓪᓗᖅᑑᖅ ᑰᖓ ᑰᕝᕕᒋᕙᑦᑕᖓᓄ ᐃᓚᐅᓕᑦᑑᖅ 
(ᑕᑯᒍᒃ ᓄᓇᖑᐊᖅ). ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ ᖃᐅᔨᓴᓂᕐᒧᑦ ᐱᓕᕆᔩᑦ ᓄᓇᓕᒻᒨᓚᐅᒻᖅᑐᑦ ᕕᕝᕗᐊᕆ 
2019.  

ᓄᓇᓕᒻᒥ ᐅᑎᖅᑎᑕᐅᓂᖏᓐᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᐱᖃᓯᐅᔾᔨᔪᑦ:  

1. ᓴᖅᑭᖅᑎᑕᐅᓂᖏᑦ ᐊᑐᖅᑕᐅᖏᑦᑑᒋᐊᖃᖏᑦᑐᓂᑦ ᐅᒥᐊᕐᔪᐊᓄᑦ ᐊᖅᑯᑎᖏᑦ; 2. ᐃᒪᖓᓂ ᖁᕝᕙᓯᓐᓂᖓᓂ ᖃᐅᔨᓴᖃᑦᑕᕐᓂᖅ 
ᐅᓕᓐᓂᖏᓐᓄᑦ/ᑎᓂᓐᓂᖏᓐᓄᑦ ᐊᒻᒪ ᑕᓯᓪᓗᐊᑕᐅᔪᑦ ᑮᓇᐅᔭᓕᐅᕋᓱᓐᓂᕐᒧᑦ ᐃᖃᓗᓕᕆᕕᖃᖅᑐᑦ ᐅᕝᕙᓘᓐᓃᑦ ᐃᖃᓗᐃᑦ 
ᓱᕙᐃᔭᕐᓂᖏᑦ; ᐊᒻᒪ 3. ᖃᐅᔨᓴᕐᓗᑎ ᐊᑐᕆᐊᓂᑦ ᐃᑲᕐᕕᓂᑦ (ᐱᔾᔪᑎᒋᓪᓗᒍ ᓯᐅᕋᖅ ᑲᑎᑉᐸᓪᓕᐊᓂᖓ, ᐃᓚᓕᐅᕈᑏᑦ, ᐊᓯᖏᓪᓗ), 
ᖃᓄᐃᓕᓂᖃᖅᑎᑦᑎᔪᓐᓇᖅᑐᑦ ᐊᒻᒪ/ᐅᕝᕙᓘᓐᓃᑦ ᑭᖑᕙᖅᑎᑦᑎᓗᑎ ᐃᖃᓗᐃᑦ ᒪᔪᖃᑦᑕᕐᓂᖏᓐᓄᑦ. 

  

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᔭᐃᑦ ᐆᐃᓐ, 2019 
ᓄᓇᓕᐅᔪᑦ ᑕᓗᕐᔪᐊᖅ ᐊᒻᒪ ᑰᒑᕐᔪᒃ ᑐᔅᓯᕋᖅᓯᒪᒻᒥᔪᑦ ᐃᑲᔪᖅᑕᐅᓗᑎ ᓄᓇᓕᓕᒫᒧᑦ 

ᓄᓗᐊᓂ ᐊᑭᓖᓂᕐᒧᑦ. 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 ᑲᓐᓄᐊᕐ (CanNor) ᐱᓕᕆᐊᖅ: ᐊᐃᑎᐊᓄᐊᑦ (IDEANorth) 
 ¨ᑲᓇᑕᒥ ᓯᓚᑖᒍ ᑎᓯᔪᓖᑦ ᐃᖃᓗᐃᑦ ᓴᓗᒻᒪᓴᖅᑕᐅᓂᖏᓐᓄᑦ  

ᐱᓕᕆᐊᖅ (CSSP)  
 ¨ᒐᕙᒪᒃᑯᑦ-ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᕐᑕᖅᑐᓕᕆᔨᒃᑯᑦ ᑲᓇᑕᒥ 

(CIRNAC) ᐅᑭᐅᖅᑕᖅᑐᒥ ᓱᕈᕐᓇᖅᑐᓄᑦ ᐱᓕᕆᐊᖅ  
 ¨ᐅᑭᐅᑕᖅᑐᒥ ᖃᐅᔨᒪᓂᖃᕐᓂᖅ  
 ¨ᓄᓇᖃᖅᑳᖅᓯᒪᔪᓄ ᓯᓚᖓᓄ ᑲᑎᕝᕕᒃ 
 ¨ᐅᑭᐅᖅᑕᖅᑐᒥ ᐱᓕᕆᖃᑎᒌᓐᓂᕐᒧᑦ ᑮᓇᐅᔭᓕᐅᕋᓱᐊᕐᓂᖅ ᐃᖃᓗᓕᕆᓂᒃᑯᑦ 

ᓴᖅᑭᖅᑕᐅᔪ  

ᐱᕙᓪᓕᐊᔪᑦ ᐊᒻᒪ ᑐᑭᓯᒋᐊᕈᑏᑦ 

ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᑦ  

ᐃᓄᐃᑦ ᐱᒧᓐᓇᐅᑎᖏᑦ ᐊᒻᒪ ᐃᒪᖅ ᐊᑐᖅᑕᐅᓂᖓ  

ᑲᑎᒃᑭᑦ 2021 ᐅᑭᐅᒃᑯᑦ ᐃᓕᓐᓂᐊᖅᑏᑦ 

ᐃᒪᐅᑉ ᓯᓈᓂ ᐃᓱᒫᓘᑕᐅᔪᖅ: ᓄᓇᓕᒻᒧᑦ ᐳᓚᕋᕐᓂᖃᖅᑎᓪᓗᑕ, ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ ᐱᓕᕆᔩᑦ ᑐᓴᓚᐅᖅᑐᑦ 
ᐊᑦᑐᖅᑕᐅᔪᓂᑦ ᐅᒥᐊᕐᔪᐊᖃᕐᓂᖅᓴᐅᓂᖓᓄᑦ ᐊᖑᓇᓱᕝᕕᐅᖃᑦᑕᕋᔪᑦᑐᓂᑦ. ᓄᓇᓖᑦ ᐃᑉᐱᒍᓱᓚᐅᕐᒥᔪᑦ ᐃᓚᒋᔭᐅᓐᓇᑎ ᐃᓱᒪᓕᐅᓂᕐᒧᑦ ᐊᑦᑐᐊᓂᓕᓐᓄᑦ 
ᐅᒥᐊᕐᔪᐊᓄᑦ ᐊᑐᐊᒐᕐᓂᑦ ᐊᒻᒪ ᐅᒥᐊᕐᔪᐊᓄᑦ ᐊᖅᑯᑎᖏᓐᓂ, ᑕᒪᒃᑭ ᐊᑦᑐᐃᓂᖃᖅᑐᐃᓐᓇᐅᒐᓗᐊᖅᑎᓪᓗᒋᑦ ᐃᓄᐃᑦ ᐱᔭᔅᓴᐅᓂᖏᓐᓄᑦ 
ᐱᔪᓐᓇᐅᑎᖏᓐᓂ.  
ᐊᑐᖅᑕᐅᓂᖓ: ᑭᓕᐅ ᓰᔅ ᐱᓕᕆᖃᑎᖃᓕᖅᓯᒪᔪᑦ ᐅᕙᑦᑎᓐᓂ ᐱᓕᕆᐊᒧᑦ ᓴᓇᓂᐊᖅᑐᑦ ᐊᒻᒪ ᓴᖅᑭᑎᑦᑎᓗᑎ ᑐᑭᓯᒋᐊᕈᑎᓕᓐᓂᑦ ᐊᕙᓗᒥᐅᑕᓂᑦ ᐊᒻᒪ 
ᐊᒥᓱᒐᓚᓐᓂᑦ ᐅᖃᐅᕐᓂᑦ ᒪᓕᒐᖏᓐᓂᑦ ᐅᖃᓕᒫᒐᐃᑦ ᑐᓴᖅᑎᑦᑎᓂᖅᓴᐅᓗᑎ ᓄᓇᓕᓐᓂᑦ ᐊᒥᓱᒐᓚᓐᓂᑦ ᐅᒥᐊᕐᔪᐊᓄᑦ ᐊᑦᑐᐊᓂᓕᓐᓄᑦ ᐃᓱᒫᓘᑕᐅᔪᓂᑦ 
ᐊᒻᒪ ᒪᓕᑦᑕᐅᔭᕆᐊᓕᓐᓂᑦ, ᐊᑕᖏᕈᓐᓇᖅᑐᖅ ᐃᒪᐅᑉ ᓯᓈᓂ ᓇᔪᖅᑕᐅᕙᑦᑐᑦ ᐊᒻᒪ ᐱᔭᔅᓴᐅᓂᖏᓐᓄᑦ. ᑐᓴᕆᐊᒃᑲᓐᓂᕈᒪᒍᕕᑦ ᐃᑭᐊᕿᕕᖕᒧᐊᓚᐅᕆᑦ: 
https://clearseas.org/en/research/inprogress/  

ᑕᕐᕋᓕᒃ ᐃᐊᑯᔅ ᖃᖏᕐᖠᓂᕐᒥᐅᑕᖅ (ᑲᖏᕐᖠᓂᖅ) ᐊᒻᒪ ᒫᓐᓇᐅᔪᒥᑦ ᐊᑎᓕᐅᖅᓯᒪᖃᑕᐅᔪᖅ ᓄᓇᕗᒻᒥ ᒪᓕᒐᕐᓂᑦ ᐱᓕᕆᐊᒥᑦ 
ᐃᖃᓗᓐᓂ. ᐅᕙᑦᑎᓐᓄᑦ ᐃᓚᒋᔭᐅᓕᓚᐅᖅᑐᖅ ᕕᕝᕗᐊᕆᒥ ᐊᒻᒪ ᐱᓕᕆᐊᒦᓐᓂᐊᖅᑐᖅ ᑎᑭᒐᓱᐊᕐᓂᖓᓄᑦ ᒪᐃ. 
ᐱᓕᕆᐊᓪᓗᐊᑕᕆᓂᐊᖅᑕᖏᑦ ᐃᑲᔪᕐᓗᓂ ᖃᐅᔨᓴᓂᕐᒧᑦ ᐊᐅᓚᑕᐅᓂᖓᓄᑦ, ᓲᕐᓗ ᐋᖅᑭᓱᖅᑕᐅᓂᖓ ᐊᐱᖅᓱᕐᓂᐅᔪᑦ ᐊᕐᕕᓂᓕᓐᓄᑦ 
ᓄᓇᓕᓐᓄᑦ, ᑐᑭᒧᐊᖅᑎᑦᑎᓗᓂ ᐊᒻᒪ ᐃᓚᐅᖃᑕᐅᓗᓂ ᑐᑭᓯᒋᐊᕈᑎᓂᑦ ᓄᐊᑦᑎᓂᕐᒥᑦ, ᑎᑎᕋᖅᑕᐅᓂᖏᑦ ᐃᓕᓐᓂᐊᓯᓐᓈᕐᓂᐅᔪᑦ, ᐊᒻᒪ 
ᖃᐅᔨᒋᐊᒃᑲᓂᓂᕐᒧᑦ ᑐᓴᕐᕕᖃᓂᕐᒧᑦ ᐱᓕᕆᐊᖑᒋᐊᖃᖅᑎᓪᓗᒋᑦ. 

ᐃᓚᒋᐊᕐᓗᒍ ᐃᑲᔪᓂᕐᒧᑦ ᐃᒪᐅᑉ ᓯᓈᓂ ᐋᖅᑭᒋᐊᖅᑕᐅᓂᖏᓐᓄᑦ ᓄᓇᕗᒻᒥ ᐱᓕᕆᐊᖅ, ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᒻᒥᐅᑕᐃᑦ 
ᐱᔪᒪᓂᖃᑐᐃᓐᓇᕆᐊᓖᑦ ᐅᑯᓂᖓ ᑮᓇᐅᔭᖃᖅᑎᑕᐅᓂᕐᒧᑦ ᐱᓕᕆᐊᓂᑦ: 

ᓄᓇᕗᑦ ᒐᕙᒪᒃᑯᑦ: 
 ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
 ᐃᓕᖅᑯᓯᓕᕆᔨᒃᑯᑦ 
 ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  
 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ  

ᐃᔾᔪᐊᖅᑕᐅᔭᕆᐊᖃᖏᑦᑐᑦ: ᔭᐃᑦ ᐆᐃᓐ, 2020 

ᐱᓕᕆᔨᒋᔭᕗᑦ ᐱᑕᖃᖅᑎᑦᑎᔪᓐᓇᖏᒃᑲᓗᐊᖅᑐᑎᑦ ᐱᓇᓱᐊᕈᓐᓇᖅᑎᑕᐅᓂᕐᒧᑦ ᐅᖃᐅᔾᔨᒋᐊᕈᒻᒥᑦ ᐅᕝᕙᓘᓐᓃᑦ ᖁᓚᕐᓇᐃᖅᑕᐅᓂᖓᓄᑦ 
ᖃᓄᐃᓐᓂᕆᔭᖏᑦ ᑮᓇᐅᔭᖃᖅᑎᑕᐅᓂᕐᒧᑦ ᑐᔅᓯᕋᐅᒻᒧ, ᐃᑲᔪᕈᓐᓇᖅᒍᑦ ᑐᔅᓯᕋᐅᑎᓕᕆᐅᒥᒻᒥᑦ ᐱᕙᓪᓕᐊᓂᖓᓄᑦ  ᑎᑎᕋᕆᐊᓐᖓᕐᓗᒍ ᐅᕝᕙᓘᓐᓃᑦ 
ᐋᖅᑭᒋᐊᕐᓗᒋᑦ ᐃᓗᓕᖏᑦ, ᐊᒻᒪ ᐃᑲᔪᕐᓗᓂ ᓇᐅᒃᑰᕆᐊᖃᕐᓂᖓᓄᑦ ᑐᓴᖅᑎᑦᑎᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ. ᑐᓴᕐᕕᖃᕆᐊᕆᑦ (ᖃᐅᔨᒋᐊᕐᕕᖏᑦ 

ᐊᑖᓃᑦᑐᑦ) ᐃᑲᔪᖅᑕᐅᔪᒪᒍᕕᑦᑐᔅᓯᕋᐅᑎᓕᐅᕐᓂᐅᓂᐊᖅᑐᒧᑦ ᐅᕝᕙᓘᓐᓃᑦ ᑐᓴᖅᑎᑦᑎᓂᕐᒧᑦ. 

ᑲᔪᓯᑎᓪᓚᕗᑦ ᐅᖃᖃᑎᒌᓐᓂᐅᔪᖅ... 

ᓘᑦᑖᖅ. ᓘᓯᐊ ᕚᓂᖕ  
ᖃᐅᔨᓴᖅᑎᓪᓗᐊᑕᖅ 

Lucia.Fanning@dal.ca 

ᔭᐃᑦ ᐆᐃᓐ 
ᐱᓕᕆᐊᒧᑦ ᐅᖃᐅᔾᔨᒋᐊᖅᑎ 

867-222-4395 
Jade.Owen@dal.ca 

ᖃᐅᔨᒋᐊᒃᑲᓐᓂᕈᒪᒍᑯᑦ ᐱᔾᔪᑎᖃᖅᑐᓂᑦ ᓄᓇᓕᒻᒧᑦ ᐱᓕᕆᔭᐅᔪᓂᑦ –  
ᖃᐅᔨᒋᐊᕐᕕᒋᒍᒃ ᐃᕐᖏᓐᓈᕈᑎᒃᑯᑦ ᑐᑭᓯᒋᐊᕐᕕᕗᑦ 

ᐃᕐᖐᓐᓈᖅᑕᐅᑎ: https://www.coastalnunavut.ca/ 
ᖃᕋᓴᐅᔭᒃᑯᑦ: CRN@DAL.ca  

ᐱᓕᕆᐊᕗᑦ ᑮᓇᐅᔭᖃᖅᑎᑕᐅᔪᖅ ᑎᑭᒐᓱᐊᕐᓂᖓᓄᑦ ᒫᔾᔨ 2022. 2021−ᒥᑦ ᑲᑎᖃᑎᒋᓂᐊᖅᑕᕗᑦ ᐊᕐᕕᓂᓖᑦ ᕼᐊᒻᒪᓚᐃᑦ, ᐊᒻᒪ 
ᐃᑲᔪᖅᑐᑲᓐᓂᖅᑐᒍᑦ ᒪᕐᕈᑲᓐᓃᓐᓂᒃ ᐅᑎᖅᑎᑕᐅᓂᖏᓐᓄᑦ ᓇᔪᖅᑕᐅᔪᓂᑦ. ᓄᓇᕗᒻᒥᐅᑕᐅᒍᕕᑦ ᐊᒻᒪ ᑐᓂᓯᔪᒪᓪᓗᑎ ᐃᕝᕕᑦ ᑕᑯᓐᓇᖅᑕᖏᓐᓂ 
ᐃᒪᐅᑉ ᓯᓈᓂ ᐃᓱᒫᓘᑕᐅᔪᓂᑦ, ᐊᓯᔾᔨᖅᑐᒥᓂᑦ ᐊᒻᒪ ᓯᕗᓪᓕᐅᔾᔭᐅᔭᕆᐊᓖᑦ, ᐅᕙᑦᑎᓂ ᖃᐅᔨᒋᐊᕈᓐᓇᖅᑐᓯ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ 
ᖃᕋᓴᐅᔭᒃᑯᑦ. ᑎᑎᕋᖅᑕᐅᓂᖏᓐᔾᓄᑦ ᖃᓄᐃᓕᖓᓂᕆᔭᖏᑦ ᐃᒪᐅᑉ ᓯᓈᖏᑦ ᐊᒻᒪ ᐊᓱᑦ ᐆᒪᔪᐃᑦ ᐅᑭᐅᑕᖅᑐᒥ ᐃᒪᖓᓂ ᐊᖏᕋᖃᕐᓂᕋᖅᑐᑦ, 
ᓄᓇᓖᑦ ᓂᕆᐅᓐᖃᑦᑎᐊᓂᖅᓴᐅᔪᓐᓇᖅᑐᑦ ᐊᒻᒪ ᐸᕐᓇᐃᓗᑎ ᐊᓯᔾᔨᖅᑐᓄᑦ, ᐱᔭᐅᔭᕆᐊᖃᖅᑐᑦ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᒫᓐᓇ ᐊᒻᒪ ᓯᕗᓂᔅᓴᒥ 
ᐊᑦᑐᖅᑕᐅᔪᓄᑦ.  

ᐃᓕᑕᕆᔭᐅᔭᕆᐊᓖᑦ: ᖁᔭᓐᓇᒦᕈᒪᔭᕗᑦ ᐃᓄᐃᑦ. ᐃᓚᒋᔭᐅᔪᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᕼᐊᒻᒪᓚᐃᑦ, ᐊᒻᒪ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓕᒫᑦ, ᑕᒪᒃᑭᓐᓂ ᒐᕙᒪᑐᖃᒃᑯᑦ ᐊᒻᒪ ᓄᓇᕗᒻᒥ, ᐃᕝᕕᑦ ᑐᓂᓯᔪᒪᓂᖏᓐᓄᑦ ᖃᐅᔨᒪᓂᕆᔭᕐᓂᑦ ᐊᒻᒪ ᑐᓐᖓᓱᑦᑎᑦᑎᓂᕐᒧᑦ ᐅᕙᑦᑎᓐᓂᑦ. 
ᐃᓕᔅᓯᐅᓂᖏᑉᐸᑦ, ᑲᔪᓯᑦᑎᐊᕐᓂᖓ ᑎᑭᑕᐅᓯᒪᔪᖅ ᐅᓪᓗᒥᒧᑦ ᑎᑭᑦᑐᒍ ᑕᐃᒪᐃᒍᓐᓇᕋᔭᖅᓯᒪᖏᑦᑐᖅ. 

 


